
ЎЗБЕКИСТОН РЕСПУБЛИКАСИ
ОЛИЙ ВА ЎРТА МАХСУС ТАЪЛИМ ВАЗИРЛИГИ

ФАРҒОНА  ПОЛИТЕХНИКА ИНСТИТУТИ

МЕХАНИКА ФАКУЛЬТЕТИ

«Транспорт воситаларини ишлатиш ва таъмирлаш»
кафедраси

«Транспорт воситаларини электр ва электрон жиҳозлари»
фанидан

Лаборатория ишларини бажариш учун

У С Л У Б И Й К Ў Р С А Т М А
5521200 “Транспорт воситаларини ишлатиш ва таъмирлаш”

йўналиши бўйича таълим олаётган студентлар
учун мўлжалланган

ФАРҒОНА -2010



2

ЎЗБЕКИСТОН  РЕСПУБЛИКАСИ
ОЛИЙ ВА ЎРТА МАХСУС ТАЪЛИМ ВАЗИРЛИГИ

ФАРҒОНА  ПОЛИТЕХНИКА ИНСТИТУТИ

МЕХАНИКА ФАКУЛЬТЕТИ

«Транспорт воситаларини ишлатиш ва таъмирлаш»
кафедраси

«Транспорт воситаларини электр ва электрон жиҳозлари»
фанидан

Лаборатория ишларини бажариш учун

У С Л У Б И Й К Ў Р С А Т М А
5521200 “Транспорт воситаларини ишлатиш ва таъмирлаш”

йўналиши бўйича таълим олаётган студентлар
учун мўлжалланган

“ТАСДИҚЛАНГАН»
Институт  услубий кенгаши

томонидан тасдиқланган ________
Баён № ______________

ФАРҒОНА -2010



3

« Транспорт воситаларини электр ва электрон жиҳозлари» фанидан
лаборатория ишларини бажариш учун услубий кўрсатма 5521200 «Транспорт
воситаларини ишлатиш ва таъмирлаш» йўналиши учун 09.12.96 йилда
тасдиқланган Давлат таълим стандарти, олий ва ўрта махсус таълим Вазирлиги
намунавий ўқув режаси бўйича тузилган.

Услубий кўрсатма «Транспорт воситаларини
ишлатиш ва таъмирлаш» кафедраси

йиғилишида муҳокама қилинган
ва  тасдиқланган Баён №  «__» ____ _________2010й.

Услубий кўрсатма механика факультети
услубий текшириш гуруҳи томонидан

кўриб чиқилди ва босмахонадан чиқариш
учун тавсия этилди.

Баён №  «__» ____  _________2010й.

Тузувчи: доц. Файзиев П.Р.

Тақрисзчи:
т.ф.н. Абдурахмонов А.Ғ.



4

1 – ЛАБОРАТОРИЯ ИШИ

МАВЗУ: Автомобиль ўзгармас ток генератори.

ИШ МАҚСАДИ: Автомобиль генераторининг тузилишини ишлаш
принципини ўрганиш. Техник тафсифномаларини аниқлаш ҳамда қисмларга
ажратиш ва йиғиш кўникмаларига эга бўлиш.

КЕРАКЛИ ЖИҲОЗЛАР: Инструментлар, стол, автомобиль генератори,
махсус ключлар электр ўлчов воситалари.

НАЗАРИЙ МАЪЛУМОТ
Автомобиль генераторлари.
Автомобиль генераторларнинг турлари ва уларнинг техник

тавсифномаси.
Ўзгармас ток генераторининг вазифаси тузилиши ва ишлаш услуби.

Механик энергиясини электр энергиясига айлантириб берувчи электр
машинани генератор деб атаймиз. Генераторда электр токи ҳосил қилиш
электромагнит индукциясига асосланади. Автомобилларда қўлланиладиган
генераторлар мувозим чулғамли ўзгармас ток генератордир. Автомобиль
генератори ҳаракатни двигателнинг тирсакли валидан шкив орқали олади.
Тирсакли валининг ўрта ва ундан юқори айланишларида генератор ишлаб
чиқарган электр энергия истеъмолчи асбоб ва қурилмаларини бемалол
таъминлаб, ортиқча токни бир вақтнинг ўзида аккумлиятор батареясига
юборади ва уни зарядлайди. Ўзгармас ток генератори (1- расм) ҳаракатланувчи
ва ҳаракатланмайдиган қисмлардан иборат. Ҳаракатланувчи қисм якорь 5 ва
унинг валига шпонка ёрдамида ўрнатилган шкив 1 дан ташкил топган.
Генератор якорининг валига ўрнатилган шкив тирсакли валнинг шкиви билан
тасма орқали туташганлиги сабабли, двигатель ишлаганда ҳаракат генератор
якорига муттасил равишда узатилади. Генератор шкивида махсус парракчалар
қилинган бўлиб, бу парракчалар генератор ишлаганда уни ҳаво оқими билан
совитиб туради. Генераторнинг корпуси варақали (ластли) камуглеродли
пўлатдан ёки пўлат трубалардан тайёрланади. Якорь вали бир-биридан
муҳофаза қилинган варақали электротехника невли пўлатдан тайёрланиб бир
қатор пластинкалардан йиғилган ўзак ва ўзаро муҳофазалашган мис
пластинкалардан иборат коллектор деб аталувчи қисмлар ўрнатилган.
Якорнинг ўзак қисмидаги ўқ бўйлаб ясалган ариқчаларда (пезларда) сим
чулғамлари ўрнатилган бўлиб, уларнинг юарча учлари коллекторнинг
пластинкаларига уланади. Якорь генераторнинг ҳаракатланмайдиган қисмига
кирувчи олдинги ва кейинги қопқоқлар 2 ва 15 подшипниклар 4, 12 орқали
ўрнатилган. Қопқоқлар 2, 15 цилиндрик корпус 7 га узун болт 16 ёрдамида ўқ
бўйлаб маҳкамланган. Корпуснинг ички қисми томонидан қарама-қарши
тарафларига қолдиқ магнитли қобилиятига эга бўлган иккита ёки тўртта ўзак

қотирилиб уларга кетма-кет уланган уйғотиш чулғамлари 17 ўрнатилган.
Чулғамларнинг бир учи массадан муҳофаза қилинган “Ш” қисқичига уланган.
Демак, уйғотиш чулғамлари ўзаро кетма-кет ва ташқи занжир
истеъмолчиларига нисбатан мувозий уланган. Кейинги қопқоқ 15 га чўтка
тутгичлар 13 ҳамда мис графит аралашмасидан тайёрланган чўтка ўрнатилган.
Чўнтаклар пружиналар ёрдамида коллектор 6 га бурчак остида тиралиб туради.

Коллекторнинг манфий чўткаси массага яъни генераторнинг металл
қисмига уланган бўлиб, мусбат чўтка эса массадан муҳофазаланган “Я”
қисқичига уланган. Чўткаларнинг аниқ ишлашини текшириш учун корпусда
махсус дарчалар мўлжалланган бўлиб, чанг ва ифлосликлар кирмаслиги учун
улар ҳимоя лента 14 билан беркитиб қўйилади. Генератор двигателга
кронштейн ёрдамида маҳкамланади. Двигатель ишлагач, генераторнинг якори
айлана бошланиши биланоқ, унинг ўзакли чўлғамлари корпус ўзагининг
қолдиқ магнит куч чизиқларини кесиб ўта бошлайди ва шу туфайли кучсиз
Э.Ю.К. ҳосил қилади. Ҳосил бўлган ток уйғотиш чўлғамларидан ўтиб, унда
қўшимча магнит майдонини ҳосил этади. Кучайган магнит майдони ўтган
якорь чулғамида илгарисига нисбатан кучлироқ Э.Ю.К. таркиб топади. Бу эса
ўз навбатида магнит майдони янада кучайтириб беради.

Бунинг натижасида генератор якорининг даврий айланишидан сўнги
истеъмолчиларни ток билан таъминлаш учун етарлича кучланиш ҳосил бўлади.
Маълумки двигателнинг ишлаш маромига қараб генератор якорининг
айланишлар сони ва юкланиши ўзгариб туради, натижада генератор
қисқичларида кучланиш ўзгаради. Бундай шароитларида генератор билан
туташган қурилмаларнинг мақбул ва аниқ ишлаши учун ўзгармас ток
генератори ва аккумулятор батареяси зандирига реле-ростлагич деб аталган
асбоблар бирикмаси ўрнатилади. У тескари ток релеси, ток геклагичи ва
кучланиши регуляторидан иборат. Кейинги йилларда ўзгармас ток
генераторлари билан баробар автомобилларда ўзгарувчан ток генераторлари
ҳам қўлланилмоқда, чунки улар кўп кўрсаткичлари бўйича ўзгармас ток
генераторларидан яхши ишлайди, шу билан бирга унинг оғирлиги кам ва
ўлчами кичик ва пухта. Ундан ташқари, ўзгарувчан ток генераторларида
тескари ток релеси ва ток геклагич ишлатилмайди. Лекин бундай генератор
конструкциясида ушбу асбобларни вазифасини ўтовчи тузилма мўлжалланган
бўлади.



6

1 – расм. Ўзгармас ток генератори:
а) бўйлама қирқими, б) – деталлари:

1 – шкив, 2 ва 15 – қопқоқлар, 3 – майдонлар, 4 ва 12 – шарсимон подшипниклар,
5 – якорь, 6 – коллктор, 11 ва 13 – чўтка тутгичлар, 14 – ҳимоя лента (тизма).

ИШНИ БАЖАРИШ ТАРТИБИ.

1. Техника хавфсизлик қоидалари билан танишиш.
2. Иш жойини тайёрлаш.
3. Автомобиль генераторини тузилишини ўрганиш, техник

тавсифномаларини аниқлаш.
4. Генераторни алоҳида қисмлари билан танишиш.
5. Генераторни корпусини алоҳида қисмларга ажратиш.
6. Асосий деталларини эскизини чизиш ва ўлчамларини қўйиш.
7. Автомобиль генераторини деталларини йиғиш.

8. Ҳисобот тузиш.
9. Фойланалиган адабиётлар.

ҚУЙИДАГИ СИНОВ САВОЛЛАРГА ЖАВОБ БЕРИНГ:

1. Генераторни вазифаси нимадан иборат?
2. Генераторнинг тузилишини тушунтириб беринг?
3. Асосий техник тавсифномаларини аниқлаб беринг?
4. Коллекторни вазифаси нимадан иборат?
5. Якорьни вазифаси нимадан иборат?
6. Шарсимон подшипникларни тузилиши.
7. Мис-графит чўткаларни вазифасин нимадан иборат?

2 – ЛАБОРАТОРИЯ ИШИ

МАВЗУ: Автомобиль электр стартёри.

ИШ МАҚСАДИ: Автомобиль электр стартёрнинг вазифаси, тузилиши
ва ишлаш услубини ўрганиш техник тавсифномаларини аниқлаш.

КЕРАКЛИ ЖИҲОЗЛАР: Автомобиль электр стартёри, стол, асбоблар,
ключ ва отвёрткалар, электр ўлчов воситалари.

НАЗАРИЙ МАЪЛУМОТ.
Электр стартёрнинг вазифаси, тузилиши ва ишлаш услуби.

Двигателни юргизиб юбориш учун тирсакли валнинг айланишлар сони
карбюраторли двигателларда 40-50 айл/мин ва дизелларда 100-200 айл/мин
атрофида бўлиши керак. Бу вазифа аккумулятор батареяси электр токини
механик энергияга айлантириб берувчи электр двигатель – стартёр бажаради.
Стартёр чуғамлари кетма-кет уланган ўзгармас ток двигатели бўлиб, тузилиши
жиҳатидан генераторга ўхшаш.

Стартёрнинг умумий тузилиш тасвири 2-расмда келтирилган. Унинг
асосий қисми пўлатдан цилиндрсимон қилиб ясалган қобиқ 9 ва якорь 11
бўлиб, қобиқнинг ички бўлшиғига тўртта қутбли ўзак 2 винт ёрдамида
қотирилиб, уларнинг атрофига мис симдан тайёрланган уйғотиш чулғами 3
жойлаштирилган. Стартёрнинг буровчи моментини катталаштириш мақсадида
уйғотиш чулғами иккитадан ўзаро мувозий уланиб, улар ўз ҳолида якорь 11
нинг чулғамига кетма-кет уланган. Стартёр қисқа муддатли ишлаш жараёнида
жуда катта ток кучини 300-400 А гача истеъмол қилиши сабабли уйғотиш ва
якорь чулғамлари кўндаланг қирқимли тўртбурчак шаклдаги ва қирқим бзаси
10..15 мм2 бўлган йўғон мис симдан тайёрланган. Корпус 9 нинг олд томонига
тумшуғи чиққан шаклдор қопқоқ 20 ва кетинги томонига оддий қопқоқ 5
ўрнатилиб, бу қоқпқоқлар узун болтлар 10 ёрдамида бир-бири билан

туташтирилиб, маҳкам қилиб тортиб қотирилади. Тумшуқли қопқоқ чўяндан
ёки алюминий қотишмасидан тайёрланади. Қопқоқ 5 нинг юқори қисмида
чўтка тутгичлар 29, 30 ўрнатилиб, уларга чўткалар 28, 31 қотирилади.
Ўтказувчанлик яхши бўлиши учун чўнтаклар юқори ток ўтказувчанликли
материалдан (80÷90 фоиз мис, қўрғошин ва қалай қўшилган 10÷20 фоиз
графит) қилинади. Чўткалар ва чўтка тутгичлар сони асосан тўрттадан бўлиб,
уларнинг иккитаси манфий чўткалар стартёр қобиғига, яъни массага ва иккита
мусбат чўткалар эса қопқоқдан муҳофаза қилинган уйғотиш чулғамларига
уланади. Чўткалар ва коллектор ҳолатини вақти-вақти билан назорат қилиб
туриш учун қобиқнинг орқа қисмидамахсус дарчалар 27 мўлажлланган. Уларни
ифлосланишдан сақлаш учун дарчалар устида пўлат тасма 4 ўрнатилиб, болт
ёрдамида қотирилиб қўйилади. Стартёр шаклдор қошли қопқоқ 20 билан
маховик қобиғи тешигига киритилиб, болтлар билан маҳкамланган. Қобиқнинг
тепасига тортиш релеси 25 ва қопқоқларга ўрнатилган бронза-графитдан
тайёрланган втулкалар 8, 19 га якорь 11 нинг вали 12 ўрнатилган. Валга юмшоқ
пўлатдан штамплаб ясалган айрим-айрим пластиналардан ташкил топган ўзак
ўрнатилган. Ўзакда уюрма токлар ҳосил бўлмаслиги учун ҳар бир пластина
юзасининг муҳофаза қатлами –лак билан қопланган. Ўзакнинг ариқчаларига
йўғон мис симдан ясалган якорь чулғами жойлаштирилиб, унинг учлари
коллектор 7 нинг қисқичларига уланган. Коллекторга чўткалар пружиналар
ёрдамида сиқиб турилади. Вал 12 нинг винтсимон шлицали қисмига эркин
илаштириш муфтаси 16 ва унга маҳкамланган шестерня 17 ўрнатилган. Эркин
ишлаштириш муфтасининг втулкасига юргизиш муфтаси 14 ва улар орасига
пружина 15 ўрнатилади. Қопқоқ 20 га ўқ ёрдамида қотирилган вилкали ричаг
21 ўрнатилган бўлиб, у юргизиш муфтаси 14 нинг ариқчасига кириб туради.
Шайба 18 шестернянинг силжиш йўлини чеклаш хизмат қилади. Шестерня ўқ
бўйлаб ҳаракатланганда эркин илашиш йўл муфтаси билан биргаликда силжиб,
маховикнинг гардишли шестенряси билан тишлашади. Маховикни жойидан
қўзғатишда тирсакли валга узатиладиган буровчи момент деярли катта бўлиши
учун, шестернянинг тишлар сони маховик гардиши тишларига нисбатан 10ж15
марта кам бўлиши керак. Масалан, ЗИЛ-130 двигатели маховигининг
гардишида 140 та, стартёр шестернясида эса 9 та тиш бор.

2 – расм. Стартёр СТ – 21

Двигателни юргизиб юбориш учун стартёр жуда катта ток истеъмол
қилади. Шунинг учун ундан 5 секунддан ортиқ узлуксиз фойдаланиш
ярамайди, акс ҳолда аккумуляторлар батареясини жуда тезкорлик билан
зарядсизлайди. Лекин бир минутдан сўнг қайтадан тиклайди. Умуман
стартёрни 3-4 мартадан ортиқ улаш тавсия этилмайди.

Двигатель стартёр ёрдамида юргизилиб юборилгач, стартёр шестерняси
маховикдан бир зумда ажралиши лозим. Акс ҳолда стартёр шестерняси
маховик валидан ҳаракат олиб, катта айланишлар сони билан айланади. Шунда
ҳосил бўлган марказдан қочма куч таъсирида якорь ўрами ўз жойидан чиқиб
кетади.

ИШНИ БАЖАРИШ ТАРТИБИ:
1. Техника хавфсизлик қоидалари билан танишиш.
2. Иш жойини тайёрлаш.
3. Автомобиль электр стартёрини тузилишини ўрганиш.
4. Электр стартёрини алоҳида қисмлари билан танишиш.
5. Электр стартёрни электр тармоққа уланиш схемасини ўрганиш ва

чизиш.

6. Стартёрни алоҳида қисмларга ажратиш.
7. Электр стартёрни корпусини деталларига ўлчамлар қўйиш.
8. Электр стартёрини техник тавсифномаларини аниқлаш.
9. Ҳисобот тузиш.
10. Фойдаланилган адабиётлар.

ҚУЙИДАГИ СИНОВ САВОЛЛАРГА ЖАВОБ БЕРИНГ:
1. Автомобиль элекрт стартёрини вазифаси нимадан иборат?.
2. Стартёр сифатида қандай электр двигателларни қўлланилади?
3. Стартёрнинг ҳаракати қандай услубга асосланган?
4. Стартёрнинг тортиш релеси нимага хизмат қилади?
5. Стартёр ишга туширилган пайтда у қанча ток кучини истеъмол қилади?

3 – ЛАБОРАТОРИЯ ИШИ

МАВЗУ: Ўзгарувчан ток генератори.

ИШ МАҚСАДИ: Ўзгарувчан ток генераторини электр
тавсифномаларини олиш, тузилиши, ишлаш принципини, вазифаси ва
конструкциясини ўрганиш.

КЕРАКЛИ ЖИҲОЗЛАР:
Автомобиль ўзгарувчан ток генераторини намунаси, стол, махсус

асбоблар, отвёркалар, электр ўлчов асбоблари.

НАЗАРИЙ МАЪЛУМОТ

Ўзгарувчан ток генераторининг вазифаси тузилиши ва ишлаш услуби.
Автомобилларда ўз-ўзидан уйғониш ҳосил қиладиган ўзгарувчан ток

генератори қўлланилади. Лекин, ўзгарувчан токни ўзгармас токка тўғрилаш,
кучланишни бир меъёрда ушлаб туриш ва генераторни зўриқиб ишлашдан
сақлаш учун ўзгарувчан ток генератори таркибига қўшимча асбоб ва ускуналар
киритилади. Бу қурилма, яъни генератор қурилмаси-генератор, тўғирлагич ва
реле-ростлагичдан иборат. Автомобилларда конструкцияси бир-бирига ўхшаш
Г-222, Г-250, Г-226 ва Г-271 ўзгарувчан ток генераторлари кенг қўлланилади. 3-
расм а да “Москвич” автомобилларида қўлланиладиган Г-222, туридан
ўзгарувчан ток генераторининг бўйлама қирқими тасвирланган.

Ўзгарувчан ток генератори сингари қўзғалмас ва қўзғалувчан қисмлардан
тузилган. Қўзғалмас қисми статор, қопқоқлар ва чўткалардан иборат бўлиб,
қўзғалувчи қисмига эса ротор, илашма халқалар ва шкив киради. Бу турдаги
ток генератори учта фазовий чулғамга эга бўлган статор 1 га эга. Ҳар бир
фазада олтитадан чулғам бўлиб, улар статорнинг ички томонидан ўрнатилган
гардишларга ўтказилган фазаларни ташкил этувчи чулғамлар ўзаро юлдуз

шаклда уланиб, ҳар бир чулғамнинг иккинчи учлари шкив 13 ни қарама-
қаршисидаги қопқоқга ўрнатилган тўғирлагичга уланган.

Ротор 8 ўзгармас магнит майдони эмас, балки ҳаракатланувчи магнит
майдони ҳосил қилиш учун хизмат қилади.

У қутблаш учликларидан ва уйғониш чулғамидан ташкил топган. Булер
фақат кучли магнит майдони пайдо қилибгина қолмай, шунингдек ростлагич
ёрдамида унинг қиймати генераторнинг айланишлар сонига ва юкланишига
қараб ўз-ўзидан ўзгариб туради. Ротор индуктори битта ва баъзан иккита
уйғониш чулғамидан иборат бўлиб, чулғам учун диаметри 0,6÷1 мм ўрамлар
сони 550 ÷700 бўлган мисдан тайёрланган сим ишлатилади. Ток чулғамига
сирпанувчи контакт орқали келади.

Ҳар бир чулғамнинг чиқиғи бўлган юлдузча билан кўндаланг тарафидан
ушлаб турилади. Бу чиқичлар ўз навбатида қутиблар ҳамдир. Ротор 12 та, яъни
6 та шимолий ва 6 та жанубий қутибга эга бўлиб, бу қутблар статор ичида
айланади. Юқорида қайд этилганидек, ротордаги индукторни уйғотиш учун
ўзгармас ток керак. Уни олиш учун селенли ёки кремнайли тўғрилагич
ишлатилади. Генераторда олтита кремний диоди бор. Ўз-ўзидан уйғонадиган
ўзгарувчан ток генератори айланишлар сони катта чегараларда бўлганда яхши
ишлайди. Генератор ишлаб чиқарилаётган ўзгарувчан ток тўғирлагич блоки
(ТБ) ёрдамида ўзгармас токка айланиб, кучланиши эса генератор ичида
жойлашган интелрал кучланиш ростлагичи КР ёрдамида мақбуллаштирилиб
турилади. 3 – расм бу эса ўз навбатида оғирлиги кам ва ихчам генераторларда
катта қувват олишга имкон яратади. Енгил автомобилларда ва ГАЗ ҳамда ЗИЛ
автомобилларда қувват 500 в т га етадиган ўзгарувчан ток генератори
ишлатилади. Дизелли оғир юк автомобиллари учун 650в т, ўрта ва катта
туркумли автобуслар учун эса 750в т қувватли генераторлар ишлаб
чиқарилади.ўзгарувчан ток генераторлари автомобиль 200÷250 минг км йўл
юриш учун мўлжалланган бўлиб бу эса ўзгармас ток генераторининг ишлаш
муддатидан икки марта ортиқдир.

3 – расм, а, б. Ўзгарувчан ток генератори,
а – тасвирий кўриниши. б – электр чизмаси.

4-расмда тасвирланган генераторнинг тармоқларга уланган схемаси
орқали генераторнинг тармоқлараро келишиб ишлаш услуби билан танишиб
чиқамиз. Бунда ёндириш қулфининг улагичи уланиш биланоқ ток
аккумуляторлар батареяси 1 дан кучланиш ростлагичига бориб ундан генератор
роторининг уйғониш чулғами 2 га ўтади ва унда магнит оқими ҳосил қилади.
Роторнинг айланиши натижасида унинг магнит чизиқлари уч фазали статор
чулғамларини кесиб ўтади, натижада уларда ўзгарувчан кучланиш уйғотади,
кейинчалик генераторнинг тўғрилагич блоки ёрдамида ўзгармас токка
айлантирилиб автомобиль истеъмолчиларига юборилади. Генераторнинг “+”
мусбат чиқиғидан чиқаётган кучланиш интегралловчи ростлагич ёрдамида
ўзгартирилиб ўз-ўзидан мақбуллаштирилиб турилади.

ИШНИ БАЖАРИШ ТАРТИБИ:
1. Техника хавфсизлик қоидалари билан танишиш.
2. Иш жойини тайёрлаш.
3. Автомобиль ўзгарувчан ток генераторини тузилишини шрганиш.

4. Автомобиль ўзгарувчан ток генераторини техника тавсифномаларини
ўлчаш.

5. Ўзгарувчан ток генераторини автомобиль электр тармоғига улаш
схемасини чизиш.

6. Ўзгарувчан ток генераторини схемасига ўлчамлар қўйиш.
7. Ҳисобот тузиш.
8. Фойдаланилган адабиётлар.

ҚУЙИДАГИ СИНОВ САВОЛЛАРГА ЖАВОБ БЕРИНГ:

1. Ўзгарувчан ток генератори вазифаси нимадан иборат?
2. Ўзгарувчан ток генераторини умумий тузилиши.
3. Ўзгарувчан ток генераторини электр чизмасини чизинг.
4. Статор чулғамини вазифаси нимадан иборат?
5. Ўзгарувчан ток генераторинининг техник тавсифномаларини топинг.

4 – ЛАБОРАТОРИЯ ИШИ

МАВЗУ: Қўрғошин – кислотали стартёр аккумуляторлар батареяси.

ИШ МАҚСАДИ:
Аккумуляторлар батареясини вазифаси, конструкцияси, техник

тавсифномаларини олиш, ишлаш принципини ўрганиш.

КЕРАКЛИ ЖИҲОЗЛАР:
Қўрғошин – кислотали стартёр аккумулятор, стол, асбоблар, электр ўлчов

асбоблари.

НАЗАРИЙ МАЪЛУМОТ.
Қўрғошин – кислотали стартёр аккумулятор батареясининг вазифаси,

тузилиши ва ишлаш услуби.

Автомобилларга асосан қўрғошин – кислотали аккумуляторли батарея
ўрнатилади. Уларнинг конструкцяси белгиланган сиғимидан 3÷5 маротаба кўп
ток билан зарядлаш имконини беради. Шунинг учун ҳам бундай турдаги
аккумуляторлар батареясини стартёрбоп аккумуляторлар деб айтилади.

Оддий аккумуляторли батарея электролит тўлдирилган диэлектрик
идишга туширилган иккита қўрғошин пластинкадан иборат сульфид
кислотанинг сувдаги этирмасидан тайёрланган элктролитга ботирилган
пластинкалар шу эритмага нисбатан муайян электр куч майдони
(потенциали)га эга бўлади ва шу вазиятда мусбат ҳамда манфий электродларга
айланиб қолади. Электр куч майдонининг катталиги мусбат ва манфий
электродлар учун турлича бўлганлиги сабабли улар сим билан уланганда
манфий электроди орқали ток ўтади. Маълумки, электролит – кимёвий тоза
сульфат кислотанинг тозаланган (дистилланган) сувдаги эритмаси деб талқин

этилади. Эритма ҳосил бўлиш жараёнида молекулаларнинг ионларга ажралиш
(диссоциация) ҳодисаси муттасил равишда давом этади. Бу жараёнда
электролитдаги моддалар мунтазам равишда ионларга ажралади.

Маълумки, бир ион тушунчасини талқин қилганимизда бирор элемент
таркибидаги атом ўзидан битта ёкит бир нечта электрон чиқариши ёки ютиши
натижасида ионга айланишини тушунамиз. Чунончи мусбат ион шундай
зарраки, бунда атом ўзидан бир нечта электрон йўқотади. Манфий ион эса
ўзига бир ёки бир нечта электрон қабул қилади. Зарядланганда электролитдаги
сульфат кислота миқдори ортади ва натижада электролит зичлиги кўпаяди.
Демак, электролит таъсирида пластинкалардаги моддалар ҳам қисман ионларга
ажралади. Зарядланган аккумуляторнинг манфий (-) пластинкаси ғовак
кўринишидаги қўрғошин ва мусбат (+) пластинкаси қўрғошин оксидидан
иборат. Агар аккумуляторга бирор истеъмолчи улаб занжир ҳосил қилсак, шу
заҳотиёқ манфий пластинкадаги эркин электронлар ўтказгич бўйлаб мусбат
пластина томон ҳаракатланади. Шу пайтнинг ўзида мусбат пластинкадаги
мусбат зарядга эга бўлган қўрғошин иони ўтказгичдан электронларни зудлик
билан ўзига тортади. Бунинг натижасида ўтказгич ва истеъмолчидан электр
токи ўта боради. Умуман олганда аккумуляторнинг зарядсизланиш ҳолати
электролит таркибидаги сульфат кислота сарфи ва сув миқдорининг ошиб
бориши билан тақозо этилади, натижада зичлиги секин-аста камайиб боради.
Зарядсизланган аккумуляторни қайтадан зарядлаш учун ўзгармас ток
манбаининг мусбат қисқичи аккумуляторнинг мусбат пластинкасига ва манфий
қисқичи манфий пластинкага уланади. Бунинг натижасида электроннинг
ҳаракатланиши туфайли зарядсизланишга тескари жараён, яъни аккумуляторни
қайта зарядлаш жараёни содир бўлади. Бу жараённи ўтиш даврида электронлар
ўтказгич бўйлаб манфий пластинкага ўта бошлайди ва шу сабабли мусбат
пластинкадаги электронлар сони камаяди. Электронлар ўтказгичдан манфий
пластинкага ўтганлиги учун пластина ёнидаги икки мусбат зарядли қўрғошин
иони билан бирикиб қўрғошин атомини ҳосил қилади. Қўрғошин манфий
пластинани қоплай бошлайди ва бу жараён пластинкалардаги қўрғошин
сульфат тамом бўлгунча давом этади.

Аккумуляторнинг зарядланиш ва зарядланиш жараёнидаги кимёвий
ўзгаришлар қуйидаги кўринишда ёзилиши ва тахлил этилиши мумкин:

Зарядланиш катод

PвОSOНОPв  4222 → 424 PввSOHPввS 
←

Зарядланиш.
Тўйинтириб зарядланган стартёбоп аккумуляторнинг ички қаршилиги

жуда ҳам кичик бўлади.

Авваламбор, аккумуляторнинг қўлланиши у ишлаётган пайтда унинг
зарядланишига ва зарядсизланишига, шунингдек зарядсизланиш ёки зарядлаш

ток қийматининг катта ёки кичиклигига қараб ҳар хил миқдорда ўзгаради.
Кучланиш кўп сабабларга кўра ички қаршилик қийматига ҳам бевосита боғлиқ.
Ички қаршилик ортганда кучланиш қиймати кичиклашиб кетади. Ундан
ташқари зарядсизловчи ток ёки электролитнинг ҳарорати камайиши ҳам
кучланиш қийматини кичиклаштириб юборади. Агарда аккумуляторнинг
зарядланиш жараёнида зарядловчи ток ёки қаршилик ортиши биланоқ, унинг
қисқичларидаги кучланиш кўпайиб боради. Аккумуляторнинг яна бир асосий
кўрсаткичларидан бири унинг сиғими ҳисобланади. Маълумки,
аккумуляторнинг маълум миқдоридаги электор токини қайтариб беришга
мўлжалланган қобилияти унинг сиғими билан тавсифланади. Демак,
аккумулятор сиғими деб аккумулятор энг кам кичикланишига йўл қўйилган
кучланишгача зарядсизланган чоғда у берадиган умумий электр токи
миқдорига айтилади. Сиғимнинг ўлчов бирлиги ампер-соат (А. с) деб қабул
қилинган. Шундай қилиб, ток қийматини зарядсизланиш вақтига кўпайтириб,
зарядсизланиш жараёнида қанча электр энергияси берганлигини аниқлашимиз
мумкин.

Кислотали аккумуляторларнинг ишчанлиги ва сиғимнинг ҳолат
даражаси, яъни электролит зичлиги; электролик ҳарорати; мусбат ва манфий
пластиналарнинг ҳаракатланаётгандаги фаол (актив) моддалар сонига,
зарядловчи ва зарядсизловчи ток қийматига ва юкланиш даражаси ва кимёвий
модданинг тозалигига бевосита боғлиқ бўлади. Аккумуляторлар батареясининг
ишчанлигини аниқловчи кўрсаткичлардан яна бири электр қайтариш
коэффициенти деб аталади. Маълумки, аккумулятор ишлаганда электр
энергиясининг бирор-бир қисми қайтарилмас кимёвий реакцияларга ва
иссиқлик энергиясининг ажралиб чиқишига сарф бўлади. Шунинг учун ҳам
аккумуляторни зарядлаш чоғида унга зарядсизланганда у берадиган электр
энергиясидан анча кўпроқ миқдорда электр токи бериши лозим. Демак,
қайтариш коэффициенти деб зарядсизланишда қайтарилган ампер-соат (Q3. с.)
нинг зарядланиш вақтида аккумулятор ўзига олган, яъни қабул қилган ампер-
соат (Q3) га нисбатига айтилади:

3

3 ..
Q

cQ


Бу коэффициент кислотали аккумуляторлар учун 0,85 га кенг.
Юқорида кўриб чиқилган аккумуляторлар батареяси баъзи бир

камчиликларга эга. Масалан, ҳар бир аккумуляторнинг сиғими унча катта
бўлмаганлиги сабабли токни тезкорлик билан бериб зарядсизланиб қолади.
Шунинг учун аккумуляторлар батареясида бир нечта пластинкаларни мувозий
улаш йўли билан уларнинг умумий сиғимини бир неча бор кўпайтириш
мумкин. Батареяни ташкил этувчи зарядланган аккумуляторларнинг ҳар бири
ўртача 2В кучланишга эга бўлиб, зарядсизланиш натижасида кучланиши секин-
аста камайиб боради. Лекин, аккумулятордан фойдаланиш даврида унинг

кучланиши 1,7 В дан камайтиришга мутлақо йўл қўйиб бўлмайди. Бу ҳол унинг
тезкорлик билан ишлаш қобилиятини йўқотади ва бузилишига олиб келади.

Маълумки, автомобилларнинг электр истеъмолчилари асосан 12 ёки 24 В
кучланишга ишлашга мўлжалланган. Шунинг учун олтита аккумуляторларни
кетма-кет улаб, 12 В кучланишли аккумуляторлар батареясини таркиб
топтирамиз. Агарда 24 В кучланиш ҳосил қилиш керак бўлса, кетма-кет
уланган иккита шундай аккумуляторли батареядан фойдаланиш лозим. Бунда
унинг умумий электр сиғими 90 А соатлигича қолади, лекин кучланиши эса 24
В га етади.

Умумий сиғим 80А соат Умумий сиғим 90А соат

4 – расм. Қўрғошин кислотали стартёрбон аккумуляторлар батареясининг
соддалашган улаш чизмаси: а – мувозий, б – кетма-кет.

Аккумуляторлар батареясининг соддалашган уланиш чизмаси 4 – расмда
тасвирланган. Бунда 12 В кучланиш олиш мақсадида иккита батарея ўзаро
мувозий уланади, бунда умумий сиғим айрим-айрим батареялар сиғимларининг
йиғиндисини ташкил этади ва 180А-соатга тенг бўлади. Умумий кучланиш эса
12 В лигича ўзгармай қолади.

Аккумуляторлар батареяси кислотага чидамли эбонит, пластмасса ёки
полипропилендан бир бутун қилиб ясалган моноблок 4 шаклидаги корпусга
жойлаштирилади (5-расм) ва ҳар бир аккумулятор тўсиқлар ёрдамида бир-
бирларидан бўлаклар (банкалар)га ажратилган. Шу тариқа ҳар бир бўлакчага
алоҳида-алоҳида қилиб аккумуляторлар ўрнатилади. Бўлакчаларнинг тубига
қобирғалар ясалган бўлиб, бу қобирғалар аккумуляторнинг тубига чўкмалар
йиғилганда (реакцияга кирувчи фаол массали суюқлик тўкилганда)
пластинкаларни қисқа туташишидан эҳтиёт қилади. Мусбат 10 ва манфий 9
пластиналар 94 фоиз қўрғошин ва 6÷8 фоиз сурма қотишмасидан таркиб топган

+

12В
С20 = 90А
соат

–

+

12В
С20 = 90А
соат

–

+

12В
С20 = 90А
соат

-
–

+

12В
С20 = 90А
соат

–

бўлиб, у асосан панжара шаклида қуйилиб, унинг оралиғи фаол таркибли масса
билан тўлдирилади. Пластинка таркибига киритилган сурма элементи
панжаранинг емирилишга чидамлилигини ҳамда унинг пухталигини оширади
ва панжарани қуйиб тайёрлашда қотирманинг оқувчанлигини оширади. Мусбат
пластинкага фаол масса сифатида қўрғошин оксиблари билан сульфат
кислотанинг сувдаги эритмасида ҳосил бўлган аралашмаси қопланса, манфий
пластинага эса қўрғошиннинг кукуни қопланади. Худди шу усулда тайёрланган
пластинкалар электролитга ботирилиб, бир неча бор зарядланиш ва
зарядсизланиш жараёнларини ўтади. Бунинг натижасида мусбат
пластинкаларда тўқ жигаррангнли қўрғошин пероксиди ва манфий пластина
сиртларида эса кулранг ғовак қўрғошин ҳосил бўлади.

5-расм. Қўрғошин-кислотали стартёрбоп аккумуляторлар батареяси.

Йиғилган пластинкалар бикртаг 5 ёрдамида манфий ва мусбат
пластинкалар ярим блокига бириктирилади. Мусбат пластинкалар эса манфий
пластинкалар оралиғида ўрнатилади. Шу сабабли манфий пластинкаларнинг
умумий сони битта пластинкага кўп. Ҳар бир ярим блок бикртагидан чиқиқ
(штир) чиқарилган. Энг чеккага жойлашган аккумуляторларнинг биттадан
чиқиқлари 6 ва 7 узайтирилган бўлиб, булар аккумуляторлар батареясини
ташқи ёпиқ занжирга уловчи мусбат ва манфий қутблар вазифасини ўтайди.
Пластинка 9 ва 10 ларнинг манфий ва мусбатлиги туфайли бир-бирига қисқа
туташиб қолмаслиги учун улар орасига кислотабардош хусусиятига эга бўлган
ашёлардан тайёрланган ажратгичлар 8 қўйилган. Биринчи бор ажратгичлар
ёғочдан тайёрланган. Сўнги йилларда ажратгичлар учун асосан микроғовакли
эбонит (минор), мипласт, пластипор (микроскопик ғоваклари бўлган

пластмасса) ишлатилмоқда. Ажратгичларнинг бир томони қобирғали бўлиб, шу
томони мусбат пластинкага қаратиб ўрнатилади. Мусбат ва манфий
пластинкалар ярим блок ва ажратгичлар билан бирга тўпланиб, банкага
жойлаштирилади. Ҳар бир блок устки томонидан кислотага чидамли
пластмассадан ясалган тўсиқ билан ёпилади. Ҳар бир бўлакча алоҳида қопқоқ 2
билан бириктирилган бўлиб, уларда учта тешикча мавжуд. Буларнинг ўртада
жойлашганида электролит қуйиш учун мўлжалланган тешик бўлиб, резьбали
тиқин ёрдамида беркитилади. Чеккаларида жойлашган тешиклар ярим
блокидан чиқитларнинг ташқарига чиқиб туриши учун хизмат қилади.

ИШНИ БАЖАРИШ ТАРТИБИ.

1. Техника хавфсизлик қоидалари билан танишиш.
2. Иш жойини тайёрлаш.
3. Қўрғошин – кислотали стартёр аккумуляторлар батареясини

тузилишини ўрганиш.
4. Аккумулятор батареясини электр тармоққа улаш схемасини чизиш.
5. Аккумулятор батареясини техник тавсифномаларини аниқлаш.
6. Ҳисобот тузиш.
7. Фойдаланилган адабиётлар.

Қуйидаги синов саволларга жавоб беринг:
1. Аккумулятор батареясининг вазифаси нимадан иборат?.
2. Аккумулятор батареясинингқисмлари нимадан иборат?
3. Аккумулятор сиғими нима ва ўлчов бирлиги.
4. Қўрғошин – кислотали аккумуляторларда қандай электролит

қўлланилади?
5. Мусбат пластинанинг фаол массалари қандай таркиблардан тузилган?
6. Мусбат пластинанинг фаол массалари қандай таркиблардан тузилган?
7. Аккумуляторни зарядлашда қандай жараён юз беради?

5 – ЛАБОРАТОРИЯ ИШИ

МАВЗУ: Батареяли ўт олдириш тармоғи асбобларининг тузилиши ва
ишлаши.

ИШ МАҚСАДИ: Автомобильни батареяли ўт олдириш тармоғи
асбобларининг тузилишини, техник тавсифномаларини аниқлаш
кўникмаларига эга бўлиш.

КЕРАКЛИ ЖИҲОЗЛАР: ўт олдириш тармоғи асбоблар, симлар, ёритиш
лампалари, электр ўлчов асбоблар, ишчи стол.

НАЗАРИЙ МАЪЛУМОТ
Автомобилларнинг ўт олдириш тизими.
Батареяли ўт олдириш тармоғи бошқа турдаги тармоқлардан оддийлиги

билан ажралиб туради. Шунинг учун у кенг тарқалган. Маълумки,
карбюраторли автомобиль двигателларида цилиндрлардаги иш аралашмасини
мажбуран ўт олдириб, двигатель ишга туширилади. Бунда иш аралашмаси
электр учқуни билан ўт олдирилади. Карбюраторли ёки газ двигателларининг
электр учқуни ҳосил қилиб иш аралашмасини алангалатадиган махсус
қурилмага ўт олдириш свечаси деб аталади.

Ўт олдириш свечаси ёрдамида электр учқуни цилиндрга фақат маълум
бир пайтда, яъни сиқиш тактининг охирида поршень ю.ч.н.га етмасдан
берилиши лозим. Учқун ўт олдириш свечасининг электродлари оралиғида
содир бўлади. Тармоқ бир меъёрда ишлаши учун электродлар орасига
белгиланган тирқиш қўйилади. Бу тирқиш газ ёнилғи буғлари ва ҳаво билан
тўлган бўлиб, электр учқуни ўтиш учун салбий таъсир қилади. Бундан ташқари
сиқиш тахтининг охирида цилиндрдаги босим ва ҳароратини ошиб кетиши ҳам
электр учқунининг етарли даражада ҳосил бўлишига халақит қилади.
Электродлар оралиғидаги тирқишда ҳосил бўлган қаршиликни енгиб, мақбул
учқун ҳосил қилиши учун юқори кучланишига эга бўлган ток юборилиши
керак.

Электр учқуни ҳосил қилувчи кучланиш “тешиб ўтиш кучланиши” деб
юритилади. Иш аралашмасининг белгиланган бир шароитда ишончли ёнишига
таъминлаш учун электродлар оралиғидаги тирқиш 1 мм бўлиб, кучланиш 16000
– 20000 в бўлиши керак.

Бу вазифани ўт олдириш тармоғига кирувчи асбоб-ускуналар бирликда
бажаради. Карбюраторли двигателларнинг ишлаш тартиби ва маромига
мувофиқ, уларнинг цилиндрларида сиқилган иш аралашмасини элекрт учқуни
билан аланга олдиришни таъминлайдиган электр асбоблари мажмуи ўт
олдириш тармоғи деб аталади. Расмда саккиз цилиндрли карбюраторни
двигатель батареяли ўт олдириш тармоғининг умумий чизмаси тасвирланган.

Автомобилларда электр тармоқ бирламчи ва иккиламчи, яъни паст ва
юқори кучланишли ток занжирини ташкил қилади. Паст кучланишли ток
занжири тармоқни ишлаш жараёнида қуйидаги асбобларни кетма-кет улайди:

6-расм. Ўт олдириш тармоғининг умумлашган чизмаси.

Аккумулятор батареяси 17 нинг манфий қисқичи масса узгич 7 нинг
қўзғалмас 10 ва қўзғалувчи 9 илашмалари, ўт олдириш ғалтак 12 нинг
бирламчи чулғами 13, вариатор 14 ўт олдириш қулфи 15, стартёр улагичи 19 ва
аккумуляторлар 17 нинг мусбат қисқичи. Двигатель белгиланган маромда
ишлаётганда ўт олдириш тармоғини ток билан генератор реле-ростлагич
орқали таъминлайди. Юқори кучланишли ток занжири ўт олдириш ғалтагининг
иккиламчи чулғами, тақсимлагич, шохобчаланган юқори кучланиш симлари ва
ўт олдириш свечаларидан тузилган. Бу ток занжири қуйидагича уланади: ўт
олдириш ғалтаги 12 нинг иккиламчи чулғам: 11, тақсимлагич қопқоғининг
марказий ишламаси 2, ўт олдириш свечаси 1, масса аккумуляторлар
батареясининг мусбат қисқичи, стартёр улагичи 19, ўт олдириш қулфи,
вариатор, ўт олдириш ғалтагининг бирламчи чулғами 13 ва иккиламчи чулғами
11. ўт олдириш қулфи 15 ёрдамида тармоқни ток манбаига улаб, ёниқ занжир
ҳосил қилинади.

7 - расм. Ўт олдириш ғалтаги.

Бунда аввал аккумуляторлар батареяси токи кейинчалик двигатель
ишлаши биланоқ генератор токи паст кучланишли ток занжири бўйлаб
ҳаракатланиб, ёндириш ғалтагининг бирламчи чулғами 13 дан ўта бошлайди.
Натижада ўт олдириш ғалтаги юқори индуктивликка эга бўлгани учун унинг
атрофида магнит майдони ҳосил бўлади. Мабодо занжир узилса, яъни
тақсимлагичнинг илашмалари ажралса магнит майдони ҳам йўқолади. Шу чоқ
магнит майдони таъсирида бўлган иккиламчи чулғам 11 ни кесиб ўтади,
натижада унда юқори кучланишли ток ҳосил бўлади. Бу ток тақсимлагич 3
орқали шу пайитда иш жараёни бажарилиши лозим бўлган цилиндрнинг ўт
олдириш свечасига юборилади.

ИШНИ БАЖАРИШ ТАРТИБИ:
1. Техника хавфсизлик қоидалари билан танишиш.
2. Иш жойини тайёрлаш.
3. Батареяли ўт олдириш тармоғи асбобларининг тузилишини ўрганиш.
4. Асбобларнинг электр тармоғига улаш схемасини чизиш.
5. Ўт олдириш тармоғидаги асбобларининг вазифасини аниқлаш.
6. Ҳисобот тузиш.
7. Фойдаланилган адабиётлар.

ҚУЙИДАГИ СИНОВ САВОЛЛАРГА ЖАВОБ БЕРИНГ:
1. Ўт олдириш ғалтагини вазифаси нимадан иборат?
2. Тақсимлагични вазифаси нимадан иборат?
3. Ўт олдириш свечаларини вазифаси нимадан иборат?
4. Асбобларнинг электр тармоғига улаш схемасини чизинг.

6 – ЛАБОРАТОРИЯ ИШИ

МАВЗУ: Узгич – тақисмлагични тузилиши ва вазифаси

ИШ МАҚСАДИ: Узгич – тақсимлагични тузилишини ўрганиш, электр
тавсифномаларини олиш, конструкциясини тизимларини вазифасини аниқлаш.

КЕРАКЛИ ЖИҲОЗЛАР: Стол, электр ўлчов воситаси, отвёрка,
автомобильни узгич – тақсимлагичи.

НАЗАРИЙ МАЪЛУМОТ
Узгич – тақсимлагич – битта қобиққа жойлашган ва бир – бири билан

бевосита алоқадор, иккита мустақил ишни бажарувчи асбоблардан иборат.
Узгич двигателнинг ишлаш жараёнига мос равишда паст кучланишли ток
занжирини  узиб – улаб туриш учун хизмат қилади. Тақсимлагич эса ўт
олдириш ғалтагида ҳосил бўлган юқори кучланишли токни цилиндрларнинг
ишлаш тартибига қараб, свечаларга тарқатиш вазифасини ўтайди. Демак узгич
– тақсимлагич бирламчи занжирни узади ва юқори кучланишли токни
свечаларга тақсимлаб туради. Узгич – тақсимлагичнинг умумий тузилиши
тасвири 184 – расмда келтирилган. Карбюратор двигателлар асосан тўрт тактли
бўлганлиги сабабли фақат битта жараёнда содир бўладиган тактда, яъни
тирсакли валнинг икки маротаба айланишида фойдали иш бажарилади. Демак,
узгич валининг айланишлар частотаси газ тақсимлаш валининг 12 ҳаракатни
тақсимлаш валидан олади ва узатманинг узатиш сони бирга тенг бўлади.

Демак, муштча 5 цилиндрлар сонига тенг қиррага эга бўлади. Узгичнинг
металл қобиғи 13 иккита махсус пластиналар ва болт ёрдамида двигателга
маҳкамланади.

8 – расм. Узгич – тақсимлагич.

Пастки пластинка 9 болт ёрдамида цилиндрлар блокига қотирилган,
юқори пластинка 10 эса узгич қобиғи 13 га винт 11 ёрдамида қотирилади. Улар
ўзаро юқори пластина винтига ўрнатилган гайкалар 8 орасига, патки
пластинанинг тик қобирғасини қисиш билан маҳкамланади. Корпусга
ўрнатилган қўзғалмас пластинага подшипник орқали қўзғалувчан пластинка 7
жойлаштирилган. Унга қўзғалмас ва ўққа шартли равишда ўрнатилган
қўзғалувчи илашмалар маҳкамланади. Қўзғалувчан илашма қўзғалмас
илашмага пластинасимон пружина ёрдамида тиралиб туради. Илашмаларни
куйишдан сақлаш учун улар жуда қийин эрийдиган (33700 С) ва механик
мустаҳкам вольфрамдан тайёрланади. Қўзғалмас илашма массага маҳкамланиб
уланади, қўзғалувчан илашма эса массадан муҳофаза қилиниб, эгилувчан мис
сим орқали қисқич 14 га чиқарилади. Вал 12 га қирралари цилиндрлар сонига
тенг бўлган муштча 5 ўрнатилган бўлиб, унинг устки чиқиғига карболитдан
тайёрланган ротор 4 жойлаштирилган. Роторни фақат кесик 17 га мос ҳолда
ўрнатиш мумкин бўлганлиги учун муштча билан доим бирга ҳаракат қилади.
Узгич – тақсимлагичнинг асос қисми яхши муҳофазалаш хусусиятига эга
бўлган карболитдан ясалган қопқоқ 2 билан беркитилади. Қопқоқни аниқ
ўрнатиш учун унинг чиқиғи қобиқнинг ўйиғига мос тушиши лозим. Шу
сабабли қопқоқ ва қобиқ фақат бир ҳолатда туташиб, иккита пластина 6

ёрдамида тортиб турилади. Қопқоқнинг марказий қисмида жойлашган уячага
юқори кучланишли ток қисми ўт олдириш ғалтагидан келиб атрофидаги доира
тегарасида қилинган уячалардан симлар свечаларга боради. Марказий уячалар
кўмир илашма 1 бўлиб, у роторнинг латундан ясалган ток тақсимлаш
пластинаси 3 га пружина ёрдамида сиқиб турилади. Ротор айланганда унинг
пластинаси юқори кучланишли токни марказий уячадан қопқоқ уячаларга
ўрнатилган латун илашмалар галма – галдан узатиб беради. Узгич –
тақсимлагичдан зарарли газларни чиқариб юбориш учун унинг қопқоғида
махсус тешикча ясалган. Энди узгич – тақсимлагичнинг ишлаш услуби билан
аниқроқ танишиб чиқамиз. Двигателнинг поршени сиқиш такти охирида
ю.ч.н.да турганда муштча 5 нинг чиқиғи қўзғалувчан илашмага тиралиб, уни
қўзғалмас илашмадан ажратади. Узгичнинг илашмалари ўзиндукция токи
таъсиридан қутилиши учун унинг илашмаларга музовий равишда 0,17 – 0,36
мкФ сиғимли конденсатор 15 уланади. Бу конденсатор бирламчи чулғам билан
бирга тебранувчи тегара ҳосил этади ва занжир узилган пайтда бирламчи
чулғамнинг ўзиндукция токи билан зарядланади. Бундан ташқари, занжир
узилган пайтда конденсатор бирламчи, чулғамнинг ўзи индукция қабул этиб,
илашмалар орасида учқун ҳосил қилишини камайтиради. Транзистор
коммутаторли ўт олдириш тармоғида узгич учун конденсатор керак эмас.

Иккинчи чулғам занжирига тақсимлагич уланган. Бинобарин ўт олдириш
ғалтагининг иккиламчи чулғамида юқори кучланишли ток ҳосил бўлганида,
ротор 4 уни иш аралашмаси ўт олдиришга  тайёрланган цилиндрнинг свечасига
улайди. Бунда ротор айланиб, тақсимлагичнинг қопқоғи 2 даги ён электродга ва
у орқали свеча электродларига токи узатади.

Двигателнинг бир маромда ишлаб, энг юқори қувват ҳосил қилиши учун
аралашма поршень ю.ч.н. га келишдан олдинроқ ўт олдирилади.

ИШНИ БАЖАРИШ ТАРТИБИ:
1. Техника хавфсизлик қоидалари билан танишиш.
2. Иш жойини тайёрлаш.
3. Батареяли ўт олдириш тармоғи асбобларининг тузилишини ўрганиш.
4. Автомобиль узгич – тақсимлагични тузилишини ўрганиш.
5. Узгич – тақсимлагични электр тармоғига улаш схемаси.
6. Ҳисобот тузиш.
7. Фойдаланилган адабиётлар.

ҚУЙИДАГИ СИНОВ САВОЛЛАРГА ЖАВОБ БЕРИНГ:
1. Узгич – тақсимлагични вазифаси нимадан иборат?
2. Узгич – тақсимлагични электр тармоғига уланиш схемасини чизинг.
3. Узгич – тақсимлагични деталларини аниқланг.

7 – ЛАБОРАТОРИЯ ИШИ

МАВЗУ:   Ярим ўтказгичлар тўғрисида умумий маълумотлар.
Ярим ўтказгичли илашма – транзисторли реле – ростлагич.

ИШ МАҚСАДИ: Ярим ўтказгичли илашмали – транзистор реле –
ростлагични тузилишини, вазифасини ва ишлаш услубини ўрганиш.

КЕРАКЛИ ЖИҲОЗЛАР: Стол, электр ўлчов асбоблари, илашмали –
транзистор реле – ростлагич.

НАЗАРИЙ МАЪЛУМОТ:
Илашмали (контактли) – транзистор реле – ростлагичнинг тузилиши

ва ишлаш услуби

Газ – 53 автомобилларига ўрнатиладиган илашмали РР-362 реле –
ростлагичи ўзгарувчан токли, қуввати 350 вт ва белгиланган кучланиши 12 В
бўлган генератор билан ишлайди. (9 - расм). Электр ускуналари тармоғида
ўзгарувчан ток генератори ишлатилса, тескари ток релеси керак бўлмайди,
чунки ярим ўтказгичли тўғрилагич токни бир томонга ўтказади ва
аккумуляторлар батареясининг генератор орқали зарядсизланишига йўл
қўймайди.

РР-362 маркали ростлагич асосан реле – кучланиш ростлагичи (КР) ва
ҳимоя релеси (ХР), транзистор Т1, учта кремнийли диод Д1, Д2, Д3 ва тўртта
қаршиликдан таркиб топган.

Кучланиш ва ҳимоя релеси тузилмаларининг умумий тузилиши бир –
бирига ўхшаш бўлиб, улар ҳам худди оддий реле – ростлагич тузилмалари
сингари ярмо, ўзак, якорча, пружина, илашма ва чулғамлардан иборат. Чунончи
улар фақат чулғамларнинг уланиши билан фарқ қилади. Бунда кучланиш
чулғами мувозий уланади, ҳимоя релесида эса учта чулғамнинг ҳар бири кетма
– кет уланади. Демак, бу реле – ростлагич бошқа оддий релелардан асосан
қўшимча тузилма – транзистор борлиги билан фарқланади.

Транзисторнинг ишлаши тузилиши жуда ҳам содда бўлиб, ярим
ўтказгичли пластинкага икки томчи электрод эритиб ўрнатилган триоддан
иборат. Булар иккита ўтказгич чегара (зона) ҳосил қилади. Ярим ўтказгичли
пластина база Б бўлиб, кучланиш юбориладиган электродни эмиттер Э,
кучланиш олинадиган электродни эса коллектор К деб атаймиз.
Транзисторнинг ишлаш тасвири эмиттер Э ва Б га юбориладиган
кучланишнинг қийматига боғлиқ. Ҳимоя релеси транзисторни генераторнинг
уйғотиш чулғами занжирида қисқа туташиш содир бўлганда катта ток кучидан
сақлашга хизмат қилади. Бинобарин, ҳимоя релеси уйғотиш занжирида 3,2 – 3,6
бўлганда, унинг контакти уланадиган қилиб ростланади.

9 – расм. Илашма транзисторлари реле – ростлагичининг тузилиши ва ишлаш
услуби.

Реле - ростлагич РР-362 қуйидагича ишлайди. Ёндириш калити К
қўшилиб двигатель ишга тушганда, генератор ток ишлаб чиқаради. Шу
вақтнинг ўзида транзистор базасининг Б занжири уланади ва транзистор
очилади. Шу заҳоти генератор уйғотиш чулғамлари ишлаб чиқараётган электр
токи қуйидаги занжир тармоқлари бўйлаб оқади: тўғриланган ток мусбат
қисқичи орқали ёндириш калити К га, сўнгра Д1, эмиттер Э, генератор
коллектори Кг орқали ҳимоя релесининг кетма – кет уланган чулғами 2 га
боради. Кейинчалик ток – ростлагич ва генераторнинг Ш клеммалари ва унинг
уйғотиш чулғами ва ундан массага ўтади. Шу билан бирга ток транзисторнинг
эмиттери Э, базаси Б ва қаршилиги орқали оқади. Бир вақтнинг ўзида генератор
ишлаб чиқараётган электр токи кучланиш ростлагичидан қуйидаги занжир
тармоқлари бўйлаб ўтади: тўғрилагичнинг (+) қисқичи, ёндириш калити К,
диод Д, қаршиликлар R2, R1 кучланиш ростлагичининг чулғами 1 ва масса
билан тугалланади. Двигатель тирсакли вали катта айланиш частоталарида
ишлаши натижасида генераторнинг кучланиши ортиб боради, сўнгра чулғам 1
дан ўтаётган ток ҳам кўпаяверади. Бунинг натижасида магнит майдони камаяди
ва илашмалар қўшилиб, транзистор очилади. Ток эса яна қаршиликсиз оқа
бошлайди. Генераторнинг уйғотиш чулғами занжирида қисқа тутатиш
ҳодисаси рўй берса, ҳимоя релесининг кетма – кет уланган чулғами 2 дан катта
ток ўта бошлайди ва ёрдамчи чулғам 3 нинг икки учи ҳам массага уланиб

қолади. Акс ҳолда эса ёрдамчи чулғам 3 нинг магнит майдони йўналиши кетма
– кет уланган чулғам 2 магнит майдони йўналишига тескари бўлганлиги
сабабли, умумий магнит майдонини камайтириб, илашмаларни очиқ ушлаб
туришга ёрдам беради. Шу чоқ чулғам 3 қисқа туташади, магнит майдон 6
тезда кўпаяди ва якорчани ўзига тортиб, илашмаларни жипслаштиради. Бунинг
натижасида транзисторнинг базаси Б диод Д2 орқали тўғрилагичнинг мусбат
қисқичи билан уланади ва транзистор шу заҳотиёқ ёпилади. Бундан ташқари,
тармоқда ушлаб турувчи чулғам занжирга уланиб, магнит маёдонларини ҳосил
қилади, натижада туташувчи сиртлар, яъни илашмалар жипслашади ва қисқа
туташиб барқарорлангунча уни ушлаб туради.

Илашма – транзисторли реле – ростлагични титров реле – ростлагичига
нисбатан хизмат муддати кўпроқ ва ишлатиш вақтида у кам ростланади. Лекин
электр занжирини узишга мўлжалланган механик тармоғининг мавжудлиги ва
реле якори билан ўзаги орасида ҳаво тирқиши борлиги у ишлаган даврда
ростлагични вақти – вақти билан текшириб туришни ва керак бўлса, ростлашни
талаб қилади. Келтирилган камчиликлар ўзгарувчан ток генератори билан
ишлатиладиган илашмасиз (контактсиз) транзисторли реле – ростлагичларда
йўқ.

ИШ БАЖАРИШ ТАРТИБИ:

1. Техника хавфсизлик қоидалари билан танишиш.
2. Иш жойини тайёрлаш.
3. Автомобиль илашмали – транзистор реле – ростлагичнинг тузилишини

ўрганиш.
4. Илашмали транзистор реле – ростлагичнинг ишлаш услубини ўрганиш.
5. Ҳисобот тузиш.
6. Фойдаланилган адабиётлар.

ҚУЙИДАГИ СИНОВ САВОЛЛАРГА ЖАВОБ БЕРИНГ:
1. Илашмали транзистор реле – ростлагични вазифаси нимадан иборат?
2. Илашмали транзистор реле – ростлагични электр тармоғига улаш

схемасини чизинг.
3. Илашмали транзистор реле – ростлагични ишлаш услубини аниқланг.

8 – ЛАБОРАТОРИЯ ИШИ

МАВЗУ: Ёритиш асбоблари, ёритиш ва товуш дараклагичи.

ИШ МАҚСАДИ: Автомобилларнинг ёритиш тармоғига кирувчи
асбобларни тузилишини ва вазифасини ўрганиш.

КЕРАКЛИ ЖИҲОЗЛАР: Стол, электр ўлчов асбоблар, ёритиш
тармоғига кирувчи асбоблар, отвёрткалар, махсус асбоблар.

НАЗАРИЙ МАЪЛУМОТ.
Ёритиш асбоблари, ёритиш ва товуш дараклагичи (сигнализацияси)

Автомобилнинг ёритиш тармоғига кирувчи асбоблар бажарадиган
вазифасига кўра уч гуруҳга ажратилади. Ташқи ёритувчи, ичкарини ёритувчи
ва ёритувчи дараклагичдан иборат.

Ёритиш тармоғи автомобилдан унумли фойдаланиш, талафотсиз ва
шикастсиз ишлаш, кечаси ёки кўрувчанлик яхши бўлмаган шароитларда
ишлаганда қулайликлар яратиш, назорат ўлчов асбобларининг ишини мунтазам
текшириш ва бошқа бир қатор ишларни бажариш учун хизмат қилади.

Ёритиш тармоғига электр токини аккумуляторлар батареяси ёки
генератордан олади ва автомобилнинг айрим электр шохобчалари орқали
ёритиш асбобларига юборади. Ташқи ёритиш асбоблари чироқлар (фаралар),
сиртқи ўлчам чироқлари, тартиб (номери) белгисини ёритувчи чироқчадан
ташкил топган.

10 – расм. ФГ-122 чироғининг қирқими:
1 – нурлатиш (оптик) ойна, 2 – киргизилган (ички) тўғини, 3 – пардозланган тўғини, 4

– ростловчи винтлар, 5 – таянч ҳалқа, 6 – чироқ қобиғи, 7 – ўтқазиш қалпоғи, 8 –
туташтиргич, 9 – нурлагич ойнани маҳкамловчи винтлар, 10 – пардозланган тўғинни

маҳкамлаш винти, 11 – қайтаргич.

Ичкарини ёритадиган асбобларга назорат ўлчов кўрсаткичини ёритувчи
лампочкалар, кузов ва кабина ёритувчи плафонлар, юклагични ёритувчи
лампочка, капот остидаги чироқча киради. Чироқлар автомобиль йўлини
мунтазам ёритиш учун унинг олд томонига, асосан қанотчаларга ўрнатиладиган
асосий электр чироқлардир. Улар шароитига қараб узоқни ва яқинни алоҳида
ёритишга мўлжалланган бўлиб, бунинг учун уларнинг галогенли лампаларида

иккита чулғаниш толаси бор. Бундай лампалар юқори равшанликка эга бўлиб,
ишлаш муддати деярли юқори даражада (200...400 соат). 10 – расмда ФГ –
белгили чироқнинг умумлашган тузилиши тасвирланган. Бу турдаги замонавий
чироқларнинг асосий туркумига кириб, у юк ва енгил автомобиллар учун
умумлаштириб ишланган. Чироқнинг ёритгичи нур тарқагич ойна 1 бўлиб, унга
ёруғликни бир жойга мужассам қилиб, мувозий нурлар  кўринишида йўлга
йўналтириш учун қайтаргич 11 бириктирилган. Қайтаргич оқ тунукадан
штамплаш усули билан ботиқ шаклда ясалиб, ички юзасига электролит усул
билан алюминий қатлами қопланилади ва пардозлаш ишлови берилади. Бундай
ишловдан ўтган қайтаргич фаранинг юзасига тушган ёруғликнинг 90 фоизини
қайтаради. Нур тарқатгич 1 винтлар 4 ёрдамида таянч ҳалқага 5 маҳкамланади.
Таянч ҳалқа қобиқ 6 га ўрнатилган бўлиб, махсус пружиналар ёрдамида тортиб
турилади. Нур тарқатгач таянч ҳалқа билан бирга фаранинг корпусига винтлар
9 билан қотирилган чироқнинг тепа қисмида 4 ёрдами нур турқатгичнинг тик
ёки ётиқ текисликдаги вазиятини ростлаш мумкин. Бунинг натижасида чироқ
нурини керакли ҳолатда йўналтириш учун имкон яратилади. Чироқ қобиғининг
ички ботиғи қисмига таянч ҳалқа 5 жойлашган бўлиб, унинг олд қироғига нур
тарқатгич ойна орқа қиғоғи билан суяниб туради. Олд томондан тарқатгич
ойнага ички тўғинча 2 ўрнатилган бўлиб, у учта винт 9 лар ёрдамида
қотирилади. Ички тўғинчанинг устига пардозланган тўғинча 3 ўтказилиб, у
винт 10 билан маҳкамланади.

Икки толали лампа туташтиргич 8 га ўтказиш қалпоғи 7 орқали
маҳкамланади. Баъзан автомобилларда ишлатиладиган махсус чироқлар
қўлланилади. Улар туманли, ёмғир ёки қор ёғаётган шароитларда хиралашга
йўлни янада аниқроқ ёритиш учун мўлжалланган. Бундай чироқлар одатдаги
чироқлардан ёруғлик тутамини ётиқ текисликда кегг тарқатиши ва ёруғликнинг
юқориги чегараси анча равшанлиги билан фарқ қилади. Ёруғлик воситасида
дараклаш асбобларига сиртқи ўлчами, бурилиш, тормозлашда ёниб дарак
берувчи ва тартиб белгиси чироқлари киради.

11 – расм. Тормозлашдаги тўхтатиш – дараклаш (стоп - сигнал) тузилмасининг
улагичи:

а – гидравлик юритмали тормозлашда: б – ҳаво юритмали тормозлашда: 1 – диафрагмалар, 2
– пластинкалар, 3 – илашмалар, 4 – пружиналар.

Сиртқи ўлчамли чироқлар автомобилнинг олдига ва кетига ўрнатилади.
Олдидаги чироқлар жуда ҳам нурсиз ёниб, кўпинча остки чироқлар
(подфарниклар) деб аталади, кетингиларининг нур тарқатгичи қизил рангли
бўлади. Остки чироқлар автомобиль тунда ҳаракатланаётганда ва ўз жойида
вақтинча турганда унинг сиртқи ўлчамини чегаралаб огоҳ бериб туриш учун
хизмат қилади. Улар олд ва кетинги қанотлардаги уяларда жойлашган бўлиб,
кўпинча бурилишини дараклаб берувчи чироқлар билан бирга ўрнатилади.
Бунда сиртқи ўлчамли чироқларига иккита чўлғанувчи толали лампочка
ўрнатилиб, уларнинг бири липилламасдан ёнади, иккинчиси липиллаб ёниб,
бурилиш томонини кўрсатиб дарак беради. Бурилишни кўрсатувчи лампа
липиллаб ёниши учун лампаларнинг электр занжирига биметалл ажратгичли
реле ўрнатилади. Баъзан бурилиш кўрсаткичлари алоҳида асбоб сифатида ҳам
ўрнатилади. Автомобилни тармозлаш натижасида тўсатдан тўхтатилиши ёки
тезлигини секинлаштириш ҳақидаги хабарни унинг орқасидаги тўхташ –
огоҳлантириш (стоп - сигнал) лампаси билан билдирилади. Тормоз педали
босилганда тармоққа уланган тўхташ – огоҳлантириш тармоқлари ишга тушиб,
унинг лампасини бир зумда ёқади. Бунинг учун тўхташ – огоҳлантириш
лампанинг электр занжирига ўз – ўзидан уланувчи улагич қўшилиб (11-расм),
унда лампа занжири ажратилган ҳолда бўлади. Тормоз босилганда суюқлик ёки
ҳаво (тормоз тармоғининг турига қараб) диафрагмаси 1 ни ўнгга ўрнатилган
пластина 2 билан бирга кўтаради, пластина эса илашмаларни туташтиради ва
лампа ёнади. Пружина 4 диафрагмани пластина билан бирга дастлабки ҳолатга
қайтаради. Тартиб (номер) белгисини ёритувчи чироқ барча автомобилларда

мустақил аҳамиятга эга бўлиб, ёритиш асбобларининг бирортаси қўшилганда
ёнади.

12 – расм. Товуш дараклагичнинг тузилиш чизмаси:
1 – асос, 2 – ўзак, 3 – чулғам, 4 – дастак, 5 – якорь, 6 – мембрана, 7 – диск, 8 – гайка, 9

– илашмалар, 10 – конденсатор.

ИШНИ БАЖАРИШ ТАРТИБИ:

1. Техника хавфсизлик қоидалари билан танишиш.
2. Иш жойини тайёрлаш.
3. Автомобиль ёритиш тармоғига кирувчи асбобларини тузилишини

ўрганиш.
4. Ёритиш тармоғига кирувчи асбобларни ишлаш услубини ўрганиш.
5. Ҳисобот тузиш.
6. Фойдаланилган адабиётлар.

ҚУЙИДАГИ СИНОВ САВОЛЛАРГА ЖАВОБ БЕРИНГ:

1. Автомобиль ёритиш тармоғига кирувчи асбоблар вазифаси нимадан
иборат?

2. Ёритиш тармоғига кирувчи асбобларни вазифаси нимадан иборат?
3. Асбобларни ишлаш услубини аниқланг.

9 – ЛАБОРАТОРИЯ ИШИ

МАВЗУ: Назорат – ўлчов ва қўшимча асбоблар

ИШ МАҚСАДИ: Автомобилларнинг назорат – ўлчов ва қўшимча
асбобларнинг вазифаларининг ва тузилишини ўрганиш ва техник
тавсифномаларини аниқлаш.

КЕРАКЛИ ЖИҲОЗЛАР: Стол, электр ўлчов асбоблар, назорат – ўлчов
қўшимча асбоблар: манометрлар, термометрлар, ёнилғи сатхини кўрсаткич,
дараклагич, снадометр, тахометрлар, ойна тозалагич, иситгичлар.

НАЗАРИЙ МАЪЛУМОТ

Назорат – ўлчов ва қўшимча асбоблар.

Автомобиль ишлаётганда унинг қурилма ва тармоқлари аниқ ва ишончли
ишлаётганлигидан хабардор бўлиш муҳимдир. Шунинг учун ҳайдовчи
кабинасига ўрнатилган пештокчага (шчитокка) назорат – ўлчов асбоблари
жойлашган. Шунингдек, қўшимча асбобларнинг ишлатгичлари ҳам кабинадан
бошқарилади. Бу асбобларга манометрлар, термометрлар, ёнилғи сатхини
кўрсаткич ва дараклагич, спидометрлар, тахометрлар (двигатель тирсакли
валининг айланишлар сонини кўрсатади), босиб ўтилган йўлни кўрсатувчи
ҳисоблагич (счетник), ойна тозалагичлар, иситгичлар, радиоприёмник ва
бошқалар киради.

13 – расм. Мойлаш тармоғида ишлатиладиган электр иссиқлик
манометр ва унинг ишлаш тасвири:

1 – аккумуляторлар батареяси, 2 – кўрсаткичнинг биметалл пластинкаси,
3 – кўрсаткичнинг спирали, 4 – мили, 5 – штуцер, 6 – диафрагма, 7 – қўзғалмас
илашма, 8 – қўзғалувчи илашма, 9 – датчикнинг биметалл пластинкаси,

10 – датчикнинг спирали.

Манометр суюқлик ва газ босимини ўлчайдиган асбоб. Двигателнинг
мойлаш тармоғида мой босимининг мақбуллигини мунтазам текшириб туриш
учун иссиқлик манометри қўлланилиб, унинг кўрсаткичи асбоблар
пештокчасига жойлаштирилган (13 - расм). Мой дараклагич (датчик) штуцери 5
нинг тешиги орқали унинг диафрагма 6 билан ажратилган ички бўшлиғига
киради. Диафрагмага қўзғалмайдиган илашма 7 нинг пластинаси тиралади. Бу
илашма – биметалл, яъни икки жинсдаги металл пластина 9 даги қўзғалувчан
илашма 8 га сиқилади. Ток таъсирида спираль 3 кўрсаткичнинг биметалл
пластинкаси 2 ни қиздиради. Пластина эгилиб, кўрсаткичнинг милини ўнгга
буради. Айни вақтда спираль 10 ҳам қизийди ва биметалл пластинка 9 эгилиб,
илашма 7 ва 8 ларни ажратади. Шу билан ток бориши тўхтайди. Мой босими
тармоқда қанча юқори бўлса, илашма 7 ва 8 лар шунча кучли сиқилади,
натижада электр ток занжири узоқ муддат туташиб туради ва мили 4 босимни
кўрсатади. Босимни ўлчашда манометр ўлчов чизиқларида асосан кгк / см2

бирликда даражаланган манометрлардан фойдаланилади.

14 – расм. Ҳарорат даражасини кўрсатувчи электр иссиқлик кўрсаткичининг
шохобчали тасвирий чизмаси:

1 – аккумуляторлар батареяси, 2 – кўрсаткичнинг спирали, 3 – кўрсаткичнинг
биметалл пластинкаси, 4 – мили, 5 – датчикнинг биметалл пластинаси, 6 – датчикнинг

спирали, 7 – датчикнинг винтлари.

Термометр ҳароратни ўлчайдиган асбоб. Масалан, двигателнинг совитиш
тармоғидаги сувнинг ҳарорати электр иссиқлик термометри билан
текширилади. Термометр (14-расм) цилинрлар блокининг каллагига ўрнатилган
дараклагич (датчик) ва асбоблар токчасига ўрнатилган кўрсаткичдан иборат. Ўт
олдириш тамоғи ўчирилганда термометр ишламайди ва мили 4 расмда
кўрсатилган вазиятда бўлади. Ўт олдириш тармоғи қўшилганда ток
датчигининг туташган илашмалари 1 орқали кўрсаткичнинг спирали 2 бўйлаб
ўтиб, биметалл пластина 3 ни қиздиради. Пластина эгилади ва унинг юқориги
уни милини четга, чап вазиятга силжитади. Дараклагичнинг биметалл
пластинаси 5 спираль 6 дан ўтган ток таьсирида қизиб эгилиб, илашма 7 ларни
ажратади, спираль 2 орқали ток ўтиши тўхтайди. Пластина 3 совиб, тўғрилана
бошлайди. Айни вақтда дараклагичнинг пластнаси ҳам совийди, чунки унинг
спиралидан ҳам ток ўтмай қолади. Дараклагичнинг илашмалари яна қайтадан
туташади. Двигатель етарли миқдорда қизимаганда илашмалар қисқа муддатга
ажралади, дараклагичнинг пластинаси 5 кучлироқ қизийди ва мили 4 тегишли
паст ҳарорат даражасини кўрсатади. Сувнинг ҳарорати ортиши билан
илашмалар узоқ вақт ичида ажралиб туради, мили 4 ўнг томонга силжиб,
юқороқ ҳарорат даражасини кўрсатади.

Ёнилғи сатҳини кўрсаткич. Бакдаги бензин миқдорини билиш ва назорат
қилиб туриш учун бакда дараклагич ва асбоблар пештокчасига кўрсаткич

ўрнатилган. (15 – расм). Бакка ўрнатилган дараклагич реостат 2 ва дастакли
қалқович 1 дан иборат. Бакда ёнилғи қанча кўп бўлса, қалқович шунча юқорига
қалқиб чиқиб, дастакни силжитиб реостат қаршилигини оширади. Кўрсаткич
асбобда электромагнит 4 ва 5 лардан иборат. Электромагнитлар ўртасига
якорли мили 6 ва қаршилик 7 жойлаштирилган. Бакда ёнилғи бўлмаганда
электромагнит 5 милини чапга дараклагичнинг ноль томонга буради. Бак
тўлганда электромагнит 4 милини ўнгга буриб, бакнинг тўлиш даражасини
кўрсатади. Агар бак тўла бўлмаса, электромагнит 4 ва 5 ларнинг ғалтаклари
таъсирида манометр мили орқали ҳолатларни эгаллайди.

15 – расм. Ёнилғи сатҳи кўрсаткичининг чизмаси:
1 – ползунли датчикнинг қалқовичи,  2 – датчикнинг реостати, 3 – кўрсаткичнинг корпуси,

4 ва 5 – электр магнитлар, 6 – кўрсаткичнинг якорчадаги мили, 7 – қаршилик.

Спидометр – автомобилнинг ҳаракат тезлигини кўрсатувчи асбоб. Унинг
мили магнитнинг қанчалик тез айланишига қараб манометрда тегишли
вазиятда бўлади. Магнитли айлантирувчи вал узатмалар қутисининг иккиламчи
валига уланган ғилоф ичида айлантирувчи трос (“эгилувчан вал”) билан
ҳаракатга келтирилади. Босиб ўтилган йўл ҳисоблагич орқали билинади, у
валдан червякли узатма орқали ҳаракатга келтирилади.

Ойна тозалагичлар ёмғир ва қор ёғиб турганда ҳайдовчи йўлни кўришига
имкон яратади. Ойна тозалагичнинг чўткалари турли автомобилларда асосан
электрик юритмали қилинади. Шунингдек, пневматик ёки киритиш
найчасидаги сийракланишдан фойдаланиб ишлатиладиган, ёки механик
юритмали қилинади.

Электр юритмали ойна тозалагичда юритма сифатида жуда кичик
қувватли электр двигатели ишлатилади. Двигателнинг якори червякли узатма
ёрдамида чўткалар юритгичининг ричагларини ҳаракатга келтиради. Улагич
чўткаларнинг икки турли тезликда ҳаракатланишига имкон беради. Якорь
секин айланганда, чўткалар секин тебранади ва якорь тезроқ айланганда эса
чўткалар тезроқ тебранади.

ИШНИ БАЖАРИШ ТАРТИБИ:

1. Техника хавфсизлик қоидалари билан танишиш.
2. Иш жойини тайёрлаш.
3. Автомобилнинг назорат – ўлчов ва қўшимча асбобларнинг вазифасини

ўрганиш.
4. Назорат – ўлчов асбобларнинг техник тавсифномалари билан

танишиш.
5. Ҳисобот тузиш.
6. Фойдаланилган адабиётлар.

ҚУЙИДАГИ СИНОВ САВОЛЛАРГА ЖАВОБ БЕРИНГ:

1. Назорат – ўлчов асбобларининг вазифаси нимадан иборат?
2. Қўшимча асбобларнинг вазифаси нимадан иборат?

МУНДАРИЖА

№ Мавзунинг номи бет
1 1 – лаборатория иши.

МАВЗУ: Автомобиль ўзгармас ток генератори
5

2 2 – лаборатория иши.
МАВЗУ: Автомобиль электр стартёри

8

3 3 – лаборатория иши.
МАВЗУ: Ўзгарувчан ток генератори

11

4 4 – лаборатория иши.
МАВЗУ: Қўрғошин – кислотали стартёр
аккумуляторлар батареяси

14

5 5 – лаборатория иши.
МАВЗУ: Батареяли ўт олдириш тармоғи
асбобларининг тузилиши ва ишлаши

19

6 6 – лаборатория иши.
МАВЗУ: Узгич – тақисмлагични тузилиши ва
вазифаси

23

7 7 – лаборатория иши
МАВЗУ:   Ярим ўтказгичлар тўғрисида умумий
маълумотлар.

26

8 8 – лаборатория иши
МАВЗУ:  Ёритиш асбоблари, ёритиш ва товуш
дараклагичи

28

9 9 – лаборатория иши
МАВЗУ: Назорат – ўлчов ва қўшимча асбоблар

33

10 Фойдаланилган адабиётлар 38



39

40, 1, 38, 3, 36, 5, 34, 7, 32, 9, 30, 11, 28, 13, 26, 15, 24, 17, 22, 19

20, 21, 18, 23, 16, 25, 14, 27, 12, 29, 10, 31, 8, 33, 6, 35, 4, 37, 2, 39


